
BELOONUNGEN EM HIMMEL
LEKZION 1  

WOO WIE AUS CHRISTEN LÄWEN 
MOAKT EEN UNJASCHEET.

ERLEESUNK

EFEESA 2:8

„Jie sent derch Gott siene Jnod jerat, 
wiels jie jleewen. Daut es nich derch 
june Woakjen. Daut es een Jeschenkj 
von Gott.”

1. Du kaust die de Erleesunk nich ve-
deenen.

2. Een Mensch es entwäda jerat ooda 
nich jerat.

3. De Erleesunk es derch Jnod wiels 
wie jleewen.

EFEESA 2:9

„Daut es nich ut Woakjen, soo daut 
kjeena Uasoak haft sikj selfst to lowen.“

1. JOHANES 5:13-14

„Dit schriew ekj junt, dee jie aun Gott 
sienen Sän jleewen, daut jie weeten, 
daut jie daut eewje Läwen haben. Un 
wie kjennen ons secha sennen, daut 
hee ons hieren deit, wan wie am no 
waut froagen, daut no sienem Wellen 
es.“

DAUT ES WICHTICH DAUT WIE ONS 
SECHA SENT DAUT WIE DE 

ERLEESUNK HABEN. 
WIE KJENNEN UK WEETEN 

DAUT HEE ONS HIEET.

BEMOAK JUNGEN:
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 



3

1. TIMOTÄUS 2:4 
„dee doa haben well, daut aule Men-
schen sellen jerat woaren un de Woar-
heit kjanen lieren.“

WAN WIE WADAJEBUAREN SENT, 
SENT WIE EM JEIST WADAJEBUAREN.

REEMA 8:16 
„De Jeist selfst jeft onsen Jeist daut Ze-
ichnis, daut wie Gott siene Kjinja sent.“

KJANST DU DÄN HEILJEN JEIST?

i. Wan du Jesus kjanst, hast du 
een wadajebuarnen Jeist.

ii. Miene Schop hieren miene 
Stemm.

iii. Hee rät derch dän wadajeb-
uarnen Jeist (dän Heiljen Jeist).

WOO KAUN EKJ WEETEN DAUT EKJ 
WADAJEBUAREN SIE?

1. Hab ekj daut erkjant daut Jesus fa 
mie jestorwen es? 

2. Hab ekj een Velangen to doonen 
waut de Bibel sajcht?

3. Hab ekj de Frucht von dän Heiljen 
Jeist, no Galata 5, en mien Läwen?

GALATA 5:22 „Dän Jeist siene Frucht es 
Leew, Freid, Fräd, Jedult, Frintlichkjeit, 
gootjesonnen sennen, Gloowen, Je-
lindichkjeit un Selfstbeharschunk.“

BEMOAK JUNGEN:

DE TWEE WICHTICHSTE VARSCHEN:

MARKUS 12: 30-31 „un du saust dän Harn, 
dienen Gott, von gaunzem Hoaten, 
met gaunze Seel, met aule Jedank-
en un aul diene Krauft goot sennen”. 
Dit es daut wichtichste Jeboot. Daut 
tweede es dit: “Du saust dienen näak-
jsten soo goot sennen, aus die selfst”. 
Doa es kjeen jratret Jeboot aus dise.”

DE BRONSNE SCHLANG WIA 
EEN BILT VON JESUS

(4. MOSE 21)

WIE SENT JERAT DERCH JNOD, DERCH 
DÄN GLOOWEN AUN JESUS CHRISTUS.

JOHANES 3:14 „Un soo aus Moses en de 
Wiltnis eene Schlang huach opphonk, 
soo mott de Menschensän uk huach 
oppjehowen woaren,“

JOHANES 6:37 „Aules, waut de Voda 
mie jeft, kjemt no mie, un wäa no mie 
kjemt, dän woa ekj nich rutsteeten.”
De Erleesunk es emsonst. De kjenn wie 
nich betolen uk nich met Woakjen ve-
deenen.

BEMOAK JUNGEN:

BELOONUNGEN EM HIMMEL
LEKZION 2

FILIPPA 2:12

„...Schauft met ferchten un zetren, daut 
jie seelich woaren.“

1. Aus een Christ, see doano daut 
dien Läwen fruchtboa es.

2. Daut moakt een Unjascheet woo 
du läfst aus een Christ.

LOON UN JESCHENK J

1. Een Loon es waut du die vedeenst 
met Woakjen.

2. Een Jeschenkj kjrichst du gaunz 
emsonst.

MATÄUS 6:20

„Saumelt junt nich Schaza oppe Ieed, 
wua Motten un Rost dee oppfräten, un 
de Stäla enbräakjen un dee stälen. Oba 
saumelt junt Schaza em Himmel, wua 
Motten un Rost dee nich vefräten, un 
de Stäla nich nogrowen un stälen.”

WAUT MEENT DAUT, SCHAZA EM HIM-
MEL OPPSAUMLEN?

1. Schaza oppsaumlen haft nich met 
de Erleesunk to doonen.

2. Schaza em Himmel sent Beloonun-
gen fa goode Dinj dee wie doonen, 
onen daut wie hia beloont worden 
sent. 

3. Motten un Ross es de Enstalunk 
daut wie wellen jeloft ooda goot 
aunjeseenen sennen.

BEMOAK JUNGEN:

OPENBOARUNK 2:10

„Fercht die fa nuscht, waut du em 
korten woascht lieden motten! Seet 
mau, de beesa Fient woat eenje von 
junt faustnämen loten, junt opp de 
Proow to stalen, un jie woaren tieen 
Doag lieden motten. Bliew tru bat em 
Doot, dan woa ekj die de Läwenskroon 
jäwen.“

MATÄUS 20:1-16

De Oabeida em Wiengoaden
 
„Met daut Himmelrikj es daut soo aus 
met een Ieejendeema, dee tiedich 
zemorjes jinkj Oabeida meeden, en 
sien Wiengoaden to oabeiden. Aus 
hee sikj met an eenich wort, an een 
vollet Doagesloon to tolen, schekjt hee 
an en sienen Wiengoaden. Un aus hee 
Klock näajen rut jinkj, sach hee noch 
aundre opp däm Moakjtplauz stonen, 
dee nuscht to doonen hauden, un hee 
säd to an: Got jie uk en mienen Wien-
goaden oabeiden, un ekj woa junt 
jäwen waut rajcht es. Un see jinjen. 
Un aus hee opp Meddach rut jinkj un 
Klock dree no Meddach wada, muak 
hee daut jrod soo. Bie Klock fief jinkj 
hee noch eemol, un funk noch emma 
soone dee sikj romstunden. Un hee säd 
to an: Wuarom sto jie hia dän dachäwa 
un doonen nuscht? See säden to am: 
Wiels ons kjeena jemeet haft. Hee säd 
to an: Dan got jie uk en mien Wien-
goaden oabeiden. Aus daut ieescht 
Owent wort, säd de Ieejendeema von 
dän Wiengoaden to sien Husvoda: 
Roop de Oabeida un tol an äaren Loon. 
Fang biem latsten aun, un soo bat du 
bat däm ieeschten best. Dan kjeemen 
dee, dee Klock fief jemeet wieren, un 
kjrieejen jieda een vollet Doages Loon. 

Oba aus daut bat de ieeschte kjeem, 
dochten dee, see wudden mea kjrieen. 
Oba see kjrieejen uk jieda een vollet 
Doagesloon. Un aus see daut kjriee-
jen, grunsten see äwa dän Husvoda 
un säden: Dise latste haben mau eene 
Stund jeoabeit, un du hast an ons jlikj 
jemoakt, dee wie derch de Doages Hett 
de Laust jedroacht haben. Hee oba säd 
to eenen von an: Mien Frint, ekj doo 
die kjeen orrajcht. Worscht du die nich 
eenich met mie, fa een Doagesloon dän 
Dach to oabeiden? Nemm waut die 
jehieet un go! Ekj woa de latste soo väl 
jäwen aus die. Doaf ekj, met daut waut 
mient es, nich doonen waut ekj well? 
Ooda best du aufjenstich, wiels ekj soo 
mildjäwrich sie? Soo woaren de latste 
de ieeschte, un de ieeschte de latste 
sennen, wiels väle sent beroopen, oba 
weinje sent utjewält.“

JESUS RÄT HIA VON DAUT JESCHENKJ 
– DE ERLEESUNK.

BEMOAK JUNGEN:

GOTT ES EEN JERAJCHTA RECHTA.

TWEE JERECHTA:

1. Erleesunk

2. Woakjen

BEMOAK JUNGEN:

BELOONUNGEN EM HIMMEL
LEKZION 3 

MATÄUS 12:36

„Ekj saj junt dit, aum Jerechtsdach 
woat de Mensch Räakjenschoft jäw-
en fa jieda onnitzeljet Wuat, daut hee 
jerät haft.”

1. Negatiewe Räd.

2. Wie woaren nich onse Erleesunk 
velieren doafäa, oba ons woat jere-
jcht woaren.

1. Du best nich dolla jerat ooda wein-
ja jerat wann du Goodet diest, du 
woascht bloos een bätret Loon 
kjrieen.

2. Du best nich dolla jerat ooda wein-
ja jerat. Du best entwäda jerat ooda 
nich jerat.

3. Wie sent jerat derch ons Gloowen 
aun Jesus Christus. Onen am kaun 
ekj nich seelich woaren.

DE WADAJEBUARNA SENN

1. Ekj doo derch dän Dach waut ekj 
feel waut ekj doonen sull.

2. Ekj lia mie to erkjannen waut rajcht 
un orrajcht es. 

WAUT WIE JLEEWEN WOAT 
ENTSCHEIDEN WUA WIE WOAREN 

ENNE EEWICHKJEIT SENNEN.

WOO WIE LÄWEN WOAT ENTSCHEIDEN 
WOO WIE ENNE EEWICHKJEIT 

WOAREN LÄWEN.

BEMOAK JUNGEN:

GLOOWEN ONEN WOAKJEN ES DOOT

Een wadajebuarna Mensch waut dän 
Heiljen Jeist haft deit goode Dinj.

MATÄUS 7:18-20

“Een gooda Boom kaun nich schla-
jchte Frucht droagen, un een schla-
jchta Boom kaun nich goode Frucht 
droagen. Jieda Boom dee nich goode 
Frucht drajcht, woat aufjehakt un em 
Fia jeschmäten. Aun äare Frucht sull jie 
an kjanen.“

ONSE WOAKJEN MOAKEN 
EENEN UNJASCHEET

1. Doa kaun kjeene Sind em Himmel 
nenn.

i. Een wadajebuarna Christ 
moakt Fäla, oba hee läft nich 
mootwellens en Sind.

ii. Aus een Christ best du unja 
Jnod, un Gott vejeft die diene 
Sinden wan du doano Froagen 
deist. 

JESUS SIEN WOAKJ AUM 
KJRIEZ RAT ONS.

ONSE WOAKJEN JÄWEN ONS EENE 
BELOONUNK.

2. KORINTA 5:10

„Wie motten aula ver Christus sienen 
Rechtastool komen, daut een jiedra 
sienen Loon kjricht fa waut hee en 
disem Läwen jedonen haft, auf goot 
ooda schlajcht.“

MATÄUS 16:27

„Wiels de Menschensän woat met siene 
Enjel toop en sien Voda siene Harlichk-
jeit komen un een jiedrem Loon jäwen, 
doano waut hee jedonen haft.“

BEMOAK JUNGEN:

BELOONUNGEN EM HIMMEL
LEKZION 4 

RIKJA MAUN UN LAZARUS

De Jeschicht haundelt sikj nich om Jelt; 
de haundelt sikj om Woakjen.

1. Rikja Maun wia selfstsechtich

2. Rikja Maun haut kjeen Metleet.

MATÄUS 5:11-12

„Freit junt un siet hechst froo; daut 
woat junt em Himmel goot beloont 
woaren. Wiels jrod soo haben see de 
Profeeten vefolcht, dee ver junt wie-
ren. Seelich sent jie, wan de Menschen 
om mient haulwen äwa junt schellen, 
junt vefoljen, un junt aulahaunt schla-
jchtet noräden, wan daut nich soo es.“

HEBRÄA 10:24

„Well wie toophoolen un ons unjare-
naunda aunspornen, en goode Woak-
jen, Leew to bewiesen.“

MARKUS 12:41-44

„Dan kjeem eene oame Wätfru un läd 
twee Koppasch nenn; ojjefäa een Zent. 
Jesus sad sikj soo biem Gotteskausten 
em Tempel dol, daut hee seenen kunn, 
woo de Menschen äa Jelt doa nenn 
läden. Un väl rikje läden doa väl nenn. 
Dan roopt Jesus siene Jinja un säd to 
an: Ekj saj junt de Woarheit: Dise oame 
Wätfru haft mea em Gotteskausten 
nenjelajcht aus aul de aundre. De aun-
dre, dee doa jeewen, hauden aula mea 
aus jenuach; oba dise, dee weinja haud 
aus see brukt, jeef aules waut see toom 
läwen haud.“

BEMOAK JUNGEN:

2. KORINTA 5:10 „Wie motten aula ver 
Christus sienen Rechtastool komen, 
daut een jiedra sienen Loon kjricht fa 
waut hee en disem Läwen jedonen 
haft, auf goot ooda schlajcht.“

OPENBOARUNK 20:11-12

„Un ekj sach een grooten, witten Troon 
un dän, dee doabowen saut. Himmel un 
Ieed fluagen von am wajch un wieren 
nich mea to finjen. Un ekj sach de Doo-
des, kjlien un groot, ver Gott un dän 
Troon stonen, un doa worden Bieekja 
opjemoakt. Dan wort noch een Buak 
opjemoakt, un daut wia daut Läwens-
buak. Un de Doodes worden doano 
jerecht, waut en dee Bieekja von äare 
Woakjen jeschräwen stunt.“

Väle Biekja – Diene Woakjen
Een Buak – Diene Erleesunk

OPENBOARUNK 20:15

„Un wan irjentwäm sien Nomen nich 
em Läwensbuak jeschräwen stunt, 
wort dee em Fiasee jeschmäten.“

OPENBOARUNK 22:12

„Kjikjt mau, ekj kom boolt, un hab 
mienen Loon met, een jiedrem doano 
to jäwen, waut siene Woakjen jewast 
sent.“

BEMOAK JUNGEN:

BELOONUNGEN EM HIMMEL
LEKZION 5 

WIE WOAREN NICH DOLLA JERAT 
WAN WIE RAJCHT LIEDEN DOONEN; 

WIE KJRIEEN OBA EEN LOON DOAFÄA.

Krankheit kjemt nich von Gott; Krank-
heit kjemt wäajen dän Faul.

OPENBOARUNK 22:12

„Kjikjt mau, ekj kom boolt, un hab 
mienen Loon met, een jiedrem doano 
to jäwen, waut siene Woakjen jewast 
sent.“

MATÄUS 7:21

„Dee woaren nich aula en daut Himmel-
rikj komen, dee to mie: Har, Har! sajen. 
Doa komen bloos dee nenn, dee doa 
doonen, waut mien Voda em Himmel 
haben well.“

REEMA 14:13

„Well wie dan nich mea eena dän aun-
dren rechten; oba ons leewa väanämen 
däm näakjsten nich een Hindanis en 
sienen Wajch to sennen.“

REEMA 8:1

„Dan es nu nuscht mea to vedaumen 
aun dee, dee en Christus Jesus sent, dee 
nich soo läwen aus daut Fleesch velangt, 
oba soo aus de Jeist daut velangt.“

WIE SENT WADAJEBUAREN 
EN ONS JEIST.

BEMOAK JUNGEN:

GALATA 5:25

„Wan wie em Jeist läwen, dan well wie 
uk em Jeist waundlen.“

HEBRÄA 6:10

„Gott es nich ojjerajcht, daut hee june 
Woakjen un june Leew vejäten deit, 
dee jie en sienen Nomen beweesen aus 
jie de heilje deenden un noch deenen.“

APOSTELJESCHICHT 17:31

„Wiels hee haft een Dach bestemt, aun 
dän hee de Welt met Jerajchtichkjeit 
rechten well, derch een Maun, dän hee 
doatoo jewält haft. Un daut haft hee 
doaderch sechajestalt, daut hee am 
vom Doot oppwuak.“

LIERA 12:14

„Gott woat aule Sachen, aules waut uk 
vestoaken es, auf goodet ooda schla-
jchtet, rechten.“

LIERA 11:9

„Mensch, frei die to diene Jugentjoaren, 
lot die dee von Hoaten scheen gonen; 
besee die daut Läwen un denkj doa 
goot äwa no, woonen Wajch du gonen 
west; un denkj emma doaraun: Doano 
aus du läfst, woat Gott die em Jerecht 
behaundlen.“

BEMOAK JUNGEN:

BELOONUNGEN EM HIMMEL
LEKZION 6 

1. KORINTA 3:10-15

„10Doano aus Gott mie Jnod jeef, hab 
ekj dän Grunt jelajcht aus een weisa Bu-
meista. Een aundra but doabowen wie-
da. Oba lot eenen jiedren väasechtich 
sennen, woo hee doabowen but. 11Kjee-
na kaun eenen aundren Grunt lajen aus 
dee, dee aul jelajcht es, daut es Jesus 
Christus. 12Opp disen Grunt kaun met 
Golt, Selwa, diere Steena, Holt, Hei ooda 
Stroo wieda jebut woaren. 13Oba jiedrem 
siene Oabeit woat verendach komen. De 
Jerechtsdach woat daut kloa moaken, 
waut bliewen woat, wiels dee Dach kjemt 
met Fia. Derch daut Fia woat sikj wiesen, 
von woone Sort jiedrem siene Oabeit 
wia. 14Un wan daut, waut opp däm Grunt 
jebut es, de Fiaproow bestonen woat, 
woat deejanja Loon kjrieen. 15Wan oba 
irjentwäm sien Woakj vebrennen woat, 
dan woat hee Schoden lieden. Hee selfst 
oba woat jerat woaren, oba mau jrod 
soo aus utem Fia jeräten.“

KROON:

1. Harliche- ooda Ierenkroon
i. 1. PETRUS 5:4 „Un wan de 

bowaschte Hoad komen 
woat, woa jie eene Ierenkroon 
kjrieen, dee eewich bliewen 
woat.“

2. Kroon von Freidichkjeit
i. 1. TESSALONICHA 2:19 „Wiels wäa 

es onse Hopninj, onse Freid 
un onse Ierenkroon ver onsen 
Harn Jesus, wan hee wadak-
jemt? Sent daut nich uk jie?“

3. Läwenskroon
i. OPENBOARUNK 2:10 „Fercht die 

fa nuscht, waut du em korten 
woascht lieden motten! Seet mau, 
de beesa Fient woat eenje von 
junt faustnämen loten, junt opp 
de Proow to stalen, un jie woaren 
tieen Doag lieden motten. Bliew 
tru bat em Doot, dan woa ekj die 
de Läwenskroon jäwen.“

4. Jerajchtichkjeits Kroon
i. 2. TIMOTÄUS 4:8 „Fa wiedahan 

licht fa mie eene Jerajchtichk-
jeits Kroon reed, dee de Har, de 
jerajchte Rechta mie aun janem 
Dach jäwen woat. Dee kjrie 
nich bloos ekj, oba aul dee, dee 
sikj doa to freien, daut de Har 
komen woat.“

5. Kroon, dee eewich blift
i. 1. KORINTA 9:25 „Wäa en eenen 

Rees rant, lat aules onneed-
je biesied. Jane doonen daut, 
om eenen Kraunz to kjrieen, 
dee doch nich blift. Oba wie 
doonen daut, om eene Kroon 
to kjrieen, dee eewich blift.“

JOHANES 15:8

„Mien Voda woat doaderch jeieet, wan 
jie väl Frucht brinjen un miene Jinja 
woaren.“

1 JOHANES 2:28

„Un nu, Kjinja, blieft en am. Dan kjenn 
wie secha sennen wan hee komen 
woat un woaren nich ver am toschaund 
woaren.“

BEMOAK JUNGEN:

BELOONUNGEN EM HIMMEL
LEKZION 7 

JAKOBUS 3:1

„Drenjt junt nich doano, Liera to woar-
en, miene Breeda. Denkjt doaraun, 
wie Liera woaren strenja von Gott 
beuadeelt woaren.“

LUKAS 12:42-48

„Doaropp auntwuad de Har: Wäa es 
dan de trua un kluaka Kjnajcht, dän 
sien Har aunstald äwa siene Deena to 
woaken, un an to rajchte Tiet äa Äten to 
jäwen? Daut woat fa dän Kjnajcht goot 
sennen, wan de Har am doabie traft, 
daut hee daut deit wan hee trigjkjemt. 
Ekj saj junt opprechtich, dee woat am 
veauntwuatlich moaken fa aules waut 
hee besett. Oba wan de Kjnajcht sikj 
sajcht: Mien Har kjemt noch lang nich, 
un fangt aun mank de Deena, beid 
Maunslied un Frulied, romtoschlonen, 
un fangt aun to fräten un sikj to besu-
pen. Dän Kjnajcht sien Har woat eenen 
Dach komen, wan hee nich doamet 
räakjent, un to eene Tiet, von dee hee 
nich wist, un woat am strofen un woat 
am sienen Loon met de onjleewende 
toop jäwen. De Kjnajcht, dee doa wist 
waut sien Har von am velangd, un 
sikj oba nich reedmuak, un nich deed 
waut hee sull, woat väl Schläaj kjrieen. 
Oba wäa daut nich weet, un deit, waut 
doa mott jestroft woaren, woat wein-
ja Schläaj kjrieen. Wiels wäm väl jejäft 
es, von däm woat uk väl velangt woar-
en. Un wäm väl aunvetrut es, von däm 
woat uk väl jefoddat woaren.”

GOTT ES EEN LEEWENDA GOTT, OBA 
HEE ES UK EEN JERAJCHTA GOTT.

WIE SENT AULA PERSEENLICH 
VE‘AUNTWUATLICH VER GOTT.

JEREMIA 17:10

„De Har vesteit daut Hoat gaunz, hee 
weet aules, waut doa bennen es; un 
hee jeft een jiedren krakjt doano, aus 
dee jedonen un vedeent haft.”

LUKAS 12:32

„Fercht junt nich, kjliene Häad! Daut es 
jun Voda siene Freid, junt daut Gottes-
rikj to jäwen.”

SIE JELOTEN! GOTT WEET DE 
WOARHEIT ÄWA DIENE LOAG.

BEMOAK JUNGEN:

WÄAJ WOO WIE ONSE BELOONUNGEN 
KJENNEN VELIEREN:

1. Wan wie daut rajchte Dinkj doonen 
fa de orrajchte Uasoak.

2. Wan wie waut schwoaret derchgo-
nen, un wie aundre beschuldjen.

3. Wan wie wellen von Menschen 
jeloft sennen.

4. Wan wie bloos fa ons selfst läwen.

2. JOHANES 1:8

„Paust opp daut jie daut nich velieren, 
wuafäa wie jeoabeit haben. Jie sellen 
junen vollen Loon kjrieen.”

REEMA 2:8,10

„Wäa oba ieejensennich un nosikj jäa-
jen de Woarheit es, un daut met de On-
woarheit hoolen deit, dän woat Gott en 
sienen Oaja strofen... oba Iea, Harlichk-
jeit un Fräd fa aul dee, dee daut goode 
wälen, ieeschtens fa de Juden, oba uk 
fa de Griechen.”

WELL WIE NICH VEJÄTEN 
GOODET TO DOONEN!

REEMA 14:10

„Oba du, wuarom rechst du dienen 
Brooda? Ooda du, wuarom veachst du 
dienen Brooda? Wie motten aula ver 
Gott sienen Rechtastool stonen.”

VARSCH 12 UN 13

„Doawäajen mott een jiedra von sikj 
selfst ver Gott Räakjenschoft jäwen. 
Well wie dan nich mea eena dän aun-
dren rechten; oba ons leewa väanämen 
däm näakjsten nich een Hindanis en 
sienen Wajch to sennen.”

 WELL WIE ONS SENN SATEN OPP DE 
EEWICHKJEIT, UN MOOTICH SCHAUFEN 

UN SCHAZA EM HIMMEL OPPBUEN!

BEMOAK JUNGEN:

LEKZION 8

FROAGEN UN AUNTWUATEN

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 





Irwin un siene Fru Roberta sent jesäajent 
met fief wundascheene Kjinja un acht 
Grootkjinja. 

Irwin sien Drief es Menschen halpen äare 
Frieheit en Christus  to finjen. Hee jleicht 
aun Teemasch to räden waut met aule-
dach Läwen to doonen haben. Fälmol 
brukt he siene Beläwnisse von waut Gott 
jedonen un am jeliet haft doaderch. Hia 
sent en poa von de Teemasch wua hee 
aun lieren deit: 

1. Daut Hoat von dien Kjint haben. Fäle Elren haben de Hoaten 
von äare Kjinja veloaren un see weeten nich wan ooda woosoo 
daut passiet es. Irwin liat aun woosoo daut wichtich es äa Hoat 
to haben, woo du kaust weeten aus du äa Hoat hast, woo kaust 
du äa Hoat velieren, woo daut dien Kjint derch em Läwen aun-
jriepen deit, un woo du kaust äare Hoaten trigj kjrieen wan du 
dee veloaren hast uk wan see aul ella sent.

2. Woo daut aunerkjannen un met en Mensch sien beschädichtet 
Hoat vehaundlen waut am wajch helt von daut sennen un 
doonen waut Gott am väa jemoakt haft. Daut beschädichte 
Hoat kjemt väle mol enne Eehe un en aundre Veheltnisse veren-
dach, eendoont waut dien Ella.

3. Woo en frieet Läwen onen Aunstooss to läwen.

4. En Leew faulen met Gott ons Himmlischa Voda.

Irwin es em Deenst jewast aul von 1993. En dise Tiet haft hee de 
Jeläajenheit jehaut en twee Kjoakjen Prädja to sennen un nu es he 
en Freedom Worship Centre en Prädja. He deit väl reisen un liern uk 
Kjoakjen aus Seelsorja deenen. He haft en veschiedne Lenda opp 
Konferenzen jerät, uk en Canada, un USA .


